
ԱՄՓՈՓԱԹԵՐԹ
«ՊԵՏԱԿԱՆ ՍԱՀՄԱՆԻ ՄԱՍԻՆ» ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ԵՎ «ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ»
ՕՐԵՆՔՆԵՐԻ ՆԱԽԱԳԾԵՐԻ
	1.  ՀՀ արդարադատության նախարարություն
	12.08.2020թ.

	
	N 01/27.1/18109

	[bookmark: _GoBack]«Պետական սահմանի մասին» օրենքում լրացում կատարելու մասին» Հայաստանի Հանրապետության օրենքի նախագծի 1-ին հոդվածով նախատեսվում է լրացում կատարել «Պետական սահմանի մասին» օրենքի 221-րդ (Սահմանային շերտ մուտք գործած անձանց վրա տարածվող սահմանափակումները) հոդվածում՝ նախատեսելով կարգավորումներ, որոնց համաձայն՝ սահմանային շերտ մուտք գործած անձանց արգելվում է առանց թույլտվության օգտագործել անօդաչու թռչող սարքեր:
Նախագծի 2-րդ հոդվածի համաձայն՝ սույն օրենքն ուժի մեջ է մտնում պաշտոնական հրապարակմանը հաջորդող օրվանից: Այս առումով հարկ է նկատի ունենալ «Նորմատիվ իրավական ակտերի մասին» օրենքի 23-րդ հոդվածի 2-րդ և 4-րդ մասերի դրույթները, որոնց համաձայն՝
2. Նորմատիվ իրավական ակտն ընդունելու իրավասություն ունեցող մարմինը պարտավոր է նախատեսել նորմատիվ իրավական ակտի ուժի մեջ մտնելու ավելի ուշ ողջամիտ ժամկետ, բացառությամբ սույն հոդվածի 4-րդ մասով սահմանված նորմատիվ իրավական ակտերի, եթե ակտով սահմանվում են այնպիսի իրավակարգավորումներ, որոնց համար անհրաժեշտ է հիմնավոր ժամանակահատված, որը հնարավորություն կտա հասցեատիրոջը իր վարքագիծը համապատասխանեցնելու սահմանված պահանջներին, կամ սահմանված իրավակարգավորումները վատթարացնում են անձի իրավական վիճակը:
4. Անհետաձգելի համարվող օրենքները, ռազմական կամ արտակարգ դրությամբ պայմանավորված նորմատիվ իրավական ակտերը կարող են ուժի մեջ մտնել հրապարակվելուց հետո` անմիջապես, այդ ակտով նախատեսված լինելու դեպքում:
Ելնելով վերոգրյալից՝ առաջարկում ենք օրենքի ուժի մեջ մտնելու վերաբերյալ դրույթները դիտարկել «Նորմատիվ իրավական ակտերի մասին» օրենքի 23-րդ հոդվածի 2-րդ և 4-րդ մասերի դրույթների համատեքստում:
	Ընդունվել է:
Կատարվել է համապատասխան փոփոխություն:


	2.  ՀՀ վարչապետի աշխատակազմի իրավաբանական վարչություն

	28.12.2020թ.

	
	N 01/10.3/53155-2020

	Նախագծի 1-ին հոդվածով լրացվում է «Պետական սահմանի մասին» 2001 թվականի նոյեմբերի 20-ի ՀՕ-265 օրենքի 221-րդ հոդվածի 1-ին մասի «զ» ենթակետը, որի համաձայն՝ սահմանային շերտ մուտք գործած անձանց արգելվում է՝ առանց համապատասխան թույլտվության օգտագործել անօդաչու թռչող սարքեր, տեսալուսանկարահարել սահմանակից պետության տարածքը, սահմանային շերտում տեղակայված ինժեներական կառույցները և արգելափակոցները, սահմանապահ զորքերի կողմից օգտագործվող շենքերը, շինությունները, դիտաշտարակները, տրանս-պորտային միջոցները: Այս համատեքստում լրացուցիչ պարզաբանման կարիք ունի այն հարցը, թե վերոնշված արարքները կատարելու համար օրենսդրությամբ ինչպիսի ներգործության միջոցներ են սահմանված:
	Չի ընդունվել:
Նշված արարքները կատարելու համար նախատեսված է  վարչական պատասխանատվություն՝ համաձայն  Վարչական իրավախախտումների վերաբերյալ Հայաստանի Հանրապետության օրենսգրքի 200-րդ հոդվածի:


	3.  ՀՀ վարչապետի աշխատակազմի պետաիրավական վարչություն

	28.12.2020թ.

	
	N 01/10.3/53155-2020

	Նախագծով նախատեսվում է սահմանային շերտ մուտք գործած անձանց տեսանկարահանող սարքերի՝ այդ թվում անօդաչու թռչող սարքերի օգտագործման արգելքը սահմանող օրինադրույթ, մինչդեռ նախագծի ներկայացման համար հիմք հանդիսացող հիմնահարցը վերաբերում էր սահմանային գոտիներում անօդաչու թռչող, այդ թվում՝ նկարահանող սարքերի օգտագործման կանոնակարգմանը:
Նշվածի համատեքստում հարկ է նկատել, որ «Պետական սահմանի մասին» օրենքում սահմանային գոտի և սահմանային շերտ հասկացությունները տարանջատված են և սահմանային շերտը սահմանային գոտու մի մասն է, որը հարում է պետական սահմանին կամ պետական սահմանը ջրային տարածքով անցնելիս սահմանային ջրերի ափերին՝ մինչև մեկ կիլոմետր լայնությամբ:
	Չի ընդունվել:
«Պետական սահմանի մասին» օրենքի 20-րդ հոդվածի համաձայն՝ Հայաuտանի Հանրապետության կառավարությունը, պետական uահմանում պատշաճ կարգ ապահովելու նպատակով, uահմանված կարգով uահմանում է uահմանային ռեժիմ, որը կարգավորում է Հայաuտանի Հանրապետության քաղաքացիների և այլ անձանց` uահմանային շերտ մուտքի, այնտեղ ժամանակավորապեu գտնվելու, բնակվելու, տեղափոխվելու, տնտեuական և այլ գործունեություն իրականացնելու հետ կապված հարաբերությունները: Հաշվի առնելով այն հանգամանքը, որ ՀՀ բնակավայրերի 70 տոկոսը գտնվում են սահմանային գոտիների տարածքում, այսինքն` ՀՀ պետական սահմանագծից դեպի ՀՀ տարածքի խորքը մինչև 5 կմ լայնությամբ, 2007 թվականի մարտի 20-ի            ՀՕ-138-Ն օրենքով «Պետական սահմանի մասին» օրենքի 20-րդ հոդվածում «գոտի» բառը փոխարինվել է «շերտ» բառով և կատարված փոփոխության համաձայն սահմանային գոտում նախկինում իրականացվող սահմանային ռեժիմի ապահովմանն ուղված  միջոցառումները ներկայումս   իրականացվում են միայն սահմանային շերտում, որը սահմանային գոտու մի մասն է և հարում է պետական սահմանին կամ պետական սահմանը ջրային տարածքով անցնելիս սահմանային ջրերի ափերին՝ մինչև մեկ կիլոմետր լայնությամբ:
Հարկ է նշել նաև, որ ՀՀ օրենսդրությամբ    որևիցե սահմանափակումներ առկա չեն սահմանային գոտու վերաբերյալ, ուստի           ՀՀ ԱԱԾ-ի կողմից մշակված օրենքի նախագծի դրույթները գործելու են միայն սահմանային շերտում, ինչի կապակցությամբ  առաջարկվում է լրացում կատարել «Պետական սահմանի մասին» օրենքի 221-րդ հոդվածում:  

	4.  ՀՀ վարչապետի աշխատակազմի իրավաբանական վարչություն


	31.01.2021թ.

	
	N 02/10.3/944-2021

	Ի պատասխան իրավաբանական վարչության կողմից բարձրացված այն հարցի, թե նախագծով առաջարկվող արարքները կատարելու համար օրենսդրությամբ ինչպիսի ներգործության միջոցներ են սահմանված՝ նախագծի ամփոփաթերթում ներկայացված պարզաբանումը, համաձայն որի՝ արարքները կատարելու համար Վարչական իրավախախտումների վերաբերյալ օրենսգրքի 200-րդ հոդվածով նախատեսված է վարչական պատասխանատվություն, ընդունելի չէ: 
Հարկ է նկատի ունենալ, որ նշված հոդվածով պատասխանատվություն է նախատեսված սահմանամերձ գոտի մուտք գործելու և այնտեղ բնակվելու կանոնները խախտելու համար, մինչդեռ նախագծով առաջարկվող արարքներն, ըստ էության, հանդիսանում են սահմանային շերտ մուտք գործած անձանց վրա տարածվող սահմանափակումներ: 

	Ընդունվել է:
 «Պետական սահմանի մասին» օրենքի            221-րդ հոդվածը սահմանափակումներ է նախատեսում սահմանային շերտ մուտք գործած անձանց նկատմամբ, իսկ Վարչական իրավախախտումների վերաբերյալ Հայաստանի Հանրապետության օրենսգրքի 200-րդ հոդվածով նախատեսված է վարչական պատասխանատվություն սահմանային գոտի մուտք գործելու, ինչպես նաև այնտեղ բնակվելու կամ գտնվելու կանոնները խախտելու համար: Այս կապակցությամբ մեր կողմից մշակվել է «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություն կատարելու մասին» օրենքի նախագիծը:  




	5.  ՀՀ վարչապետի աշխատակազմի պետաիրավական վարչություն

	31.01.2021թ.

	
	N 02/10.3/944-2021

	Պետաիրավական վարչության կողմից ներկայացված եզրակացությամբ բարձրացված խնդրին ի պատասխան, վկայակոչելով գործող օրինադրույթները, նշվել է մասնավորապես, որ «..նախկինում իրականացվող սահմանային ռեժիմի ապահովմանն ուղղված միջոցառումներն ներկայումս իրականացվում են միայն սահմանային շերտում…»:
Վերահաստատելով այն իրողությունը, որ նախագծի մշակման համար հիմք հանդիսացող հիմնահարցը վերաբերում էր սահմանային գոտում /այլ ոչ թե սահմանային շերտում/ անօդաչու թռչող, այդ թվում՝ նկարահանող սարքերի օգտագործման կանոնակարգմանը՝ հարկ է ընդգծել, որ սոսկ գործող կարգավորումների մեջբերումը չի կարող որակվել որպես պատշաճ հակափաստարկ նախագծի՝ այս տեսքով ընդունման համար, քանի որ վերանայվում է հենց նույն օրենքը և այդ տեսանկյունից օրենսդիրը որևէ կերպ կաշկանդված չէ սահմանային գոտու մասով ևս առանձին սահմանափակումների ամրագրմամբ:
Վերոգրյալի հաշվառմամբ՝ գտնում ենք, որ օրինագծով առաջարկվող կարգավորումը «սահմանային գոտու»  փոխարեն «սահմանային շերտի»  վրա տարածելը կարող է ընդունելի լինել միայն այն դեպքում, եթե ներկայացվեն մանրամասն հիմնավորումներ առ այն դեպքում, որ հարցը բարձրացրած մարմնի կողմից վկայակոչված խնդիրը լուծվում է նաև այդ եղանակով:
	Չի ընդունվել:
Հարցի հետ կապված աշխատանքային քննարկումներ են տեղի ունեցել ՀՀ սահմանամերձ տարածքներում անօդաչու թռչող սարքերի օգտագործման վերաբերյալ հարցը բարձրացված մարմինների՝ ՀՀ-ում ՌԴ ԱԴԾ սահմանապահ վարչության և ՀՀ արտաքին գործերի նախարարության ներկայացուցիչների հետ, որոնց արդյունքում վերջիններս առարկություններ չեն ներկայացրել որպեսզի անօդաչու թռչող սարքերի օգտագործման արգելքը կիրառվի ոչ թե սահմանային գոտում, այլ սահմանային շերտում՝ հաշվի առնելով այն հանգամանքը, որ ՀՀ բնակավայրերի 70 տոկոսը գտնվում են սահմանային գոտիների տարածքում, այսինքն` ՀՀ պետական սահմանագծից դեպի ՀՀ տարածքի խորքը մինչև 5 կմ լայնությամբ և ներկայումս գործող իրավակարգավորումներով տվյալ տարածքներում որևէ ռեժիմային սահմանափակումներ առկա չեն:
Բացի այդ, սահմանային գոտում անօդաչու թռչող սարքերի կիրառման արգելքի վերաբերյալ օրենսդրական ամրագրումը խնդրահարույց կլինի տվյալ գործընթացը վերահսկելու տեսանկյունից:

	6.  Նախարարական պետաիրավական կոմիտեի նիստի արձանագրության 6-րդ կետ
	23.02.2021թ.

	
	N ԿԱ/37-2021

	1. ՀՀ վարչապետի աշխատակազմի դիտողության հաշվառմամբ` վերանայել «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություն կատարելու մասին» ՀՀ օրենքի նախագծի 1-ին հոդվածով վարչական պատասխանատվության համար սահմանվող տուգանքի չափը` այն սահմանելով նվազագույն աշխատավարձի 100-ապատիկի չափով` պահպանելով նախազգուշացում տույժի տեսակը:
	Ընդունվել է:
Կատարվել է համապատասխան փոփոխություն:


	2. ՀՀ օրենքների նախագծերի փաթեթի վերջնական տարբերակը ներկայացնել           ՀՀ վարչապետի աշխատակազմ` ՀՀ կառավարության նիստի օրակարգ ներառելու համար:
	Ընդունվել է:

	7.  ՀՀ արտաքին գործերի նախարարություն

	28.07.2020թ.

	
	N 1111/16765-20

	Դիտողություններ և առաջարկություններ չունի:
	

	8. ՀՀ ֆինանսների նախարարություն

	31.07.2020թ.

	
	N 01/11- 1/11468-20

	Դիտողություններ և առաջարկություններ չունի:
	

	9.  ՀՀ պաշտպանության նախարարություն

	04.08.2020թ.

	
	N ՊՆ/510/2392-20

	Դիտողություններ և առաջարկություններ չունի:
	

	10.  ՀՀ ոստիկանություն
	05.08.2020թ.

	
	N 1/21/32561-20

	Դիտողություններ և առաջարկություններ չունի:
	





 





